E kléenge Compte rendu “Bass du Mega”

vum Gespréich vun der Mme Hetto matt de Schiler am LTL 16.05.2011

Den 16. Mee ass d’Mme Francoise Hetto Gaasch op Visite an de Lallénger Lycée zu
Esch komm, fir am Kader vum Mega on Tour eng Diskussiounsronn mat de Schiler
ze halen. Si gouf do vum Hér Loesch, Direkter vum LTL, empfaangen, an ass em
9.30h am Projektiounssall vun de Schiiler begréisst ginn.

An der Téschenzait haten
d’'Schuler e Flyer ausgedeelt
kritt, op deem hinnen eng beim
MEGA on Tour méttlerweil
. klassesch Fro gestallt gouf:
.otell der vir du wiers Minister
oder Ministesch. Wat géings du
fir d’Chanceglaichheet
maachen?* Jiddwereen deen
den Ziedel matzaiten ausgeféllt
an ofginn huet, kruut dunn eng
Muséks-CD, déi 2010 vum

oo Ministere am  Kader vum
“zo8 Concours ,Write your Song“
o erausgi wor.
e N

Den Har Loesch huet d’Diskussiounsronn mat e puer Fakten iwwert de lallénger
Lycée ageleed. De Lycée ass 2002 inauguréiert ginn. Di 1034 Schiler setze sech
aus 562 Meedercher an 472 Jongen zesummen. Am Ganzen sinn am LTL 32
Natiounen vertrueden.

Eier d’Madame Ministesch d'Wuert ergraff huet, huet de Web Content Manager vu
www.echsimega.lu de Mega Concours 2011 virgestallt, unhand vun enger online
Projektioun vum Site op eng Leinwand.

Do drobber huet d’Madame Ministesch d'Wuert ergraff an als éischt hier Hoffnung
zum Ausdrock bruecht, dass dése Concours esou e grousse Succes geing kréien,



wéi de MEGA Song Concours 2010. Emmerhinn haten d’Schiiler deemols 43 Texter
eraginn.

D’Aarbecht vum Chanceglaichheetsministére

D’Ministesch ass dunn op di grouss Aarbechtsberdicher vum Ministere agaangen :
Schoul a Beruff, Politik a Gesellschaft, Famill a Soziales.

Fir den Zesummenhang vu Schoul a Beruff erfirzehiewen, huet d’Ministesch vum
Girls Day Boys’ day geschwat, eng Aktioun déi bewierkt, dass Schiler a
Schilerinnen emol op eng aner Manéier d’'Orientation Prefessionnelle erliewen.
Namlech doduerch, dass sie fir een Dag an é Beruff eraschnuppere kénnen, dee fir
hiert Geschlecht atypesch, also éischter ongewéinlech, ass.

Der Ministesch no wier et tatsdchlech nach esou, dass nach zevill Jongen sech
exklusiv fir technesch Beruffer interesséieren, wougéint een se net dacks genuch an
den soziale Beruffer erémfénnt. D’Meedercher géingen dogéint haaptséchlech sozial
Karriéren aschloen an et géif een se kaum an technesch orientéierte Beruffssparten
erémfannen. D’Aarbecht vum Ministére wier et an désem Berdich awer, eppes un
déser Situatioun ze anneren, a sech anzesetzen fir dass an den énnerschiddleche
Sekteuren ee gudde Mix u Fraen a Manner entsteet.

Een Handlungsfeld géing et schonns emol am Schoulsekteur ginn, wou an den
énneschten Zyklen éischter Frae schaffen (Créchen, Spillschoulen). De
Geschlechtsausgléaich bei den Enseignanten géing réischt am Lycée virkommen.



An de Schoulen, sou wéi an de Spideeler oder an de Créchen, wier e gesonde Mix u
Fraen a Manner awer wichteg, fir dass souwuel Schiler a Schilerinnen wéi och
d’Patienten a d’Patientinnen, besser betreit kénne ginn a sech mat hierem
Uspriechspartner méi wuel fillen.

Doduerch dass de Girls’ Day — Boys’ Day dé Jongen a Meedercher eng aner Siicht
op di sougenannten “Klischeesberuffer” géing verméttelen, wier et eng interessant
Initiativ fir dass zum Beispill Meedercher an d’Recherche ginn, oder sech fir
technesch Beruffer interesséieren.

Dorobber huet si d’Schiler gefrot, wien si als fir hir zukinfsteg Carriére als Viirbild
géinge gesinn. Verschidde Schiler hu gesot dass dést haaptsachlech d’Proffen
wieren.

D’'Mme Hetto-Gaasch huet vun déser Antwert profitéiert, fir nees op d’Thema Schoul
eriwwerzegoen, an ze weisen wéi wichteg d'Viirbild grad vun de Proffe wier.

Si hat zum Beispill festgestallt, dass an der PISA étude d’Meedercher besser
ofschneide wéi d’Jongen. Wourunner dat géif leien, huet si dann d’Schuler gefrot.

,D’Jongen huelen dat net esou eecht”

Zu déser Fro haten d’Schiler vill ze soen: ,D’Jongen huelen dat net esou sérieux,
Meedercher hunn een Ziil, Jonge maache méi Dommheete wéi d’Meedercher, virun
allem wann si an hirer Clique zesummesinn®

Dunn huet d’Mme Ministesch gefrot ob et net och dodru kéint leien, dass ee
mannleche Prof anescht schafft, wéi ee weibleche Proff. Dass e Mann also séi Fach
op eng aner Art a Weis behandelt wéi eng Fra.

D’Schiler hunn direkt ob déss Fro reagéiert, an d’Ministesch konnt feststellen, dass
d’'Geschlecht vun engem Enseignant engem Schiler net glaichgulteg ass. D'Jongen
hunn zum Beispill bestategt, dass si d’Gefill hunn, méi streng behandelt ze ginn wéi
d’Meedercher.

Déi Stellungnahmen hunn den Androck hannerlooss, dass d’Jongen allgemeng mat
manner Gedold begleet ginn. Dofir wier et wichteg, huet d’Mme Hetto-Gaasch
gemengt, dass et op alle Niveauén genuch mannlech Enseignanten gétt.

Lounénnerscheed

Duerno ass d’Ministesch op d'Thema vum Lounénnerscheed ze schwatze komm.

Si huet de Schiler erklaert, dass d’Fraen an der EU 17% manner verdénge weéi
d’Manner.

De Grond dofir wier dass d’Fraen éischter hier Carriere wéinst de Kanner
énnerbriechen, an dass anerersaits d'Manner eéischter bereed sinn, beim
Astellungsgespréich ém hire Loun ze verhandelen.

Géint dés Situatioun huet de Ministere fir Chanceglaichheet Moossnahme virgesin,
déi d’Bezeechnung « action positives » droen. Dé&s Aktiounen gi vum Ministere



zesumme mat de Betriiber duerchgefouert. Et geet dréms d’Situatioun vun den
Employéen z’analyséieren wat di intern Lounpolitik ugeet an den Ausglaich téschent
Beruffs- a Familjeliewen.

Zesumme mam Patron gétt och di sougenannten ,Grille des salarires” analyséiert, an
dodrops hinn ginn di entspriechend Moossnahme geholl fir dass d'Glaichheet
téschent de mannlechen a weibleche Salariéen zustane kénnt.

Dozou kénnt awer och, dass ee Salarié selwer d’Méiglechkeet huet, eppes fir
d’'Glaichheet z’énnerhuelen. D’Ministesch huet drop higewisen dass all Aarbechter
sech beim Centre d’égalité de traitement (CET) ka mellen, falls e mengt e wier Affer
vun enger Diskriminatioun a géif ongerecht behandelt ginn. Den CET gétt him oder
hier dann d’Ennerstétzung vu qualifizéierte Leit, fir eng Plainte ze maachen.

E weidert Thema dat vun der Ministesch ugeschnidde ginn ass, ass d’Besetzung vun
den Responsabilitéitsposten. Well allgemeng festgestallt gouf, dass ganz wéineg
Fraen an de Verwaltungsréit vun de Betriiber sétzen, studéiert de Ministere am
Moment d’Méiglechkeet gesetzlech Quoten anzeféieren, déi d’Zuel vun de Fraen a
Manner op de Chef-Etagen festleeén.

D’Ministesch huet gesot dass vill Entreprisen net direkt mat déser Mesure averstane
wieren. Trotzdeem, sou d’Ministesch weider, géinge nach vill ze vill Fraen dee
sougenannte ,gliesene Plafong ze gesi kréien®“. D’Quote wieren eng Méiglechkeet fir
dést ze verhénneren.

Politesch Engagementer

Duerno ass d’Diskussioun mam Thema Politik a Gesellschaft weidergaangen. Fir
d’Madame Hetto-Gaasch ass dést e ganz wichtegt Thema, well et vill mam Alldag an
eiser Stad oder an eisem Duerf ze dinn huet. Dofir huet si och bei de Schuler
insistéiert, si sollten sech elo schon fir Politik interesséieren, an, firwat net, sech an
enger Kommissioun oder an enger Partei engagéieren. Et wier namlech wichteg,
dass jonk Leit, ob Jongen oder Meedercher, hir Sujeten an hir Iddien matdeelen a
weiderverbreeden.

D’Ministesch ass duerno mat de Medien weidergefuer. Sou huet de Ministére sech
an der Lescht fir d’'Duerstellung vun de Fraen an de Medien interesséiert. Et huet
sech zum Beispill erausgestallt, dass bei Interviewen op der Iétzebuergescher Telé
wéineg Fraen als Expert optrieden. Eng Etude déi viru fénnef Joer am Opdrag vum
Ministére duerchgefouert gouf, huet och gewisen, dass d’Fraen déi am Journal
interviewt goufen, ganz dacks als Hausfra gewise goufen, oder als Konsumentin am
Supermarché.

Fir d’Mme Hetto-Gaasch bedeit dat, dass d'Telé nach Eémmer Klischeen verméttelt.
An dat wier an der Pubilicitéit nach méi uerg.

Och am Sport kéint een dést feststellen, huet eng Schilerin gemengt. Mat deem war
d’Ministesch averstanen. An der Lescht wier op déser Manéier de létzebuergeschen
Fraefoussball ze kuerz komm. Wou d’Foussballséquipe vu Jonglénster den
Dammendoublé gewonnen hat, ass bal ndischt driwwer an der Presse komm.



Ee Grond fir di mangelhaft Prdsenz an de Medien wier, dass di Responsabel aus der
Publicitéit allgemeng net bereed sinn, genuch Suen auszeginn, wann d’Medien
iwwert Fraesport berichten.

Dés Remarken hunn eng ganz lieweg Diskussioun téschent de Schiler ausgeléist:
Iwwert di verschidde Sportarten un deenen sech d'Jongen an d’Meedercher
interesséieren, an iwwert d'Tournoien an d’Matcher déi op der Telé gewise ginn, mee
och iwwert d’kierperlech Konditioun vu Manner a Fraen an d’Geschlecht vun den
Trainer. Firwat géif ee ni eng Fra gesinn, déi eng Manneréquipe trainéiert, huet eng
Schdlerin gefrot.

Et huet sech och erausgestallt, dass vill vun de Meedercher déi deen Dag dobai
waren, sech fir Foussball interesséieren.

Schwedeschen oder daitsche Modell?

Ausser dem Thema  Politk a  Gesellschaft kémmert sech de
Chanceglaichheetsministere och ém dat méi kriddelegt Thema vun der Prostitutioun.
D’Ministesch huet de Schuler kuerz de Stand dovun zu Létzebuerg erklaert.
Allgemeng ass d’Prostitutioun hei verbueden, mee si gétt op bestémmte Plazen an
zu bestémmten Zaite geduld.

D’Ministesch huet dunn erklaert wéi dése Problem a Schweden gehandhabt gét. Do
ass d’Postitutioun ganz verbueden, a wann ee Klient ertappt gétt, da kritt en eng
déck Geldstrof. Op déss Manéier géingen di schwedesch Autoritéiten hoffen, der



Demande en Enn ze setzen. Am Moment wier Frankréich dorunner interesséiert,
dése Modell fir sech selwer z’adoptéieren.

Ganz anescht wier et an Daitschland an an Holland, wou d’'Prostitutéiert bei der
Krankekeess ugemellt ass, an d’Recht huet an engem legale Kader ze schaffen.

Dozou hunn d’'Schiiler gemengt, dass di Prostituéiert d’Recht sollten hunn, sech als
solch unzemellen an ze schaffen. Emmerhinn géinge Fraen sech prostituéieren fir
mei ze verdéngen, huet eng Schilerin bemierkt.

Een anere Schiiler huet virgeschloen, dass een de Prostituéierten sollt eng
Formatioun ubidden, fir hinnen aus hierer Situatioun ze héllefen (wat och gemaach
gétt, wéi d’'Ministesch him dat bestategt huet)

D’Ministesch huet dés Kommentaren opgegraff fir d’Problematik z’erweideren. Si
huet erklaert, dass Fraen sech net aus renger Mutwéll prostituéieren, mee well si
sech a finanziellen oder perséinleche Schwieregkeete befannen. Am Moment géing
et och eng Partie Ulafstelle fir d’Prostituéiert ginn, wéi zum Beispill den ,Drop-In“, ee
Service vun der Croix-Rouge. De Ministére wier awer amgaangen eng laangfristeg
Léisung fir d’Prostitutioun ze sichen. Egal wéi dést géing ausgesinn, huet
d’'Ministesch erkléaert, misst dés Léisung am Kontext vun der Situatioun a Frankréaich
an Daitschland geholl ginn, fir eng gewéssen Koharenz mat der Nopeschlanner
anzehalen.

Famill a Soziales

Ee weidere Beraich un deem de Ministere schafft, betréfft d’Famill a Soziales. Eent
vun de groussen Themen an deem Berdich ass de Congé parental, dee souwuel
vum Papp wéi vun der Mamm ka geholl ginn. Hei stellt sech d’Erausfuerderung, méi
Pappen dozou ze beweegen op dee Congé zréckzegraifen, deen hinnen et erlaabt
eng Paus an hierer Carriere ze maache fir sech ém hir Kanner ze kémmeren.

Hieren eegenen Aussoé no, waren d’'Schiler éischter dru gewinnt, dass d’Mamme
mei prasent bei d’Kanner sinn, wéi d’Pappen. Eng Schulerin huet och gemengt, dass
Pappen sech net trauen op der Aarbecht ze fehlen. Dozou huet d’Madame Hetto-
Gaasch bemierkt, dass émmer méi Pappen de Congé parental huelen, obschonns di
meescht aus dem éffentlechen Sekteur kommen.

Ee weideren Aspekt vun déser Problematik wier och, dass éischter d’Mammen ee
mi-temps huelen, nodeems hir Kanner op d’'Welt komm sinn.

Aus der Diskussioun mat de Schiler koum allgemeng eraus dass et d’Mamme sinn,
déi bei hierer Carriere noginn wann d’Kanner eng Kéier do sinn. Dést aus
ekonomesche Grénn, mee och well et engem bestémmte Rollebild entsprécht. Der
Madame Hetto-Gaasch no, wier dat traditionellt Rollebild vun der Mamm awer net
méi aktuell. Emmer méi dacks géing et och virkommen, dass Hausfraen déi an
engem bestémmten Alter gescheed ginn, kee Recht méi hunn op eng Pensioun, well
si net laang genug cotiséiert haten. Doduercher waeren da verschidde Fraen
gezwongen, noh un der Aarmutsgrenz ze liewen. D’Madame Hetto-Gaasch huet
d’Schiler also gewarnt, sech net vun hierem Partener ofhangeg ze maachen.

Iwwerhaapt wier d’Ekonomie an d’Finanzen ee wichtegen Aspekt vun der
Chanceglaichheet. Och wat d’Bildungspolitik ugeet: De Staat gétt vill Suen aus fir



d’Ausbildung vu Jongen a vu Meedercher. Aus deem Grond wier et fir d’Ekonomie
dramatesch, wann een d’Meedercher duerno net méi um Aarbechtsmaart géing
erémfannen, well si wéinst hierem Familjeliewen zréckgehale ginn.

Aus der Diskussioun mat de Schiler huet sech erwisen, dass d'Vereinbarung vu
Beruff- a Familjeliewen keng einfach Saach ass. Verschidde Schiler hunn d’Fro
opgeworf, wéivill Zait een iwwerhaapt sollt mat sénge Kanner verbréngen fir dass si
eng gesond Relatioun mat hiren Eltere kréien, ouni dass d’Elteren dowéint op hiere
Beruff sollte verziichten. D’Schiler hunn och vu Fréndinne gezielt, déi als Teenager
scho Kanner kréien.

Eltere sinn ass een Engagement, huet d’Ministesch dozou gemengt, a wéi een sech
sain eegent Liewen ariicht, muss jiddwer Eenzelnen sech gutt duerch de Kapp goé
loossen. Zu gudder Lescht muss een als Papp oder als Mamm bereed sinn, eng
Responsabilitéit unzehuelen.

D“violence domestique”

Een aneren Tategkeetsberdaich vum Ministére ass dee vun der sougenannter
wiolence domestique”. D’Ministesch huet an deem Zesummenhang vun der Reform
vum Gesetz iwwert hauslech Gewalt geschwat. D’Gesetz gesait fir, dass am Fall vun
engem Gewaltakt d’Police direkt kann agraifen an, op Nofro beim Procureur, de
Gewalttater direkt aus dem Stot ausweisen daerf. D'Reform gesait elo fir,
d’Ausweisungszait ze verlangeren. Ausserdeem sollen d’Kanner eng besser
Betreiung kréien, falls si och d’Affer oder d’Zeie vun hauslecher Gewalt waren. Dee
Moment géing de sougenannten « Service d’Assistance aux Victimes » (SAV)
asprangen.

D’Ministesch huet d’Schuler och doriwwer informéiert, dass émmerhinn 14% vun den
Affer vun der violence domestique Manner sinn. Fir si och ze betreien ass de
Ministére am Moment amgaang eng Bestandsopnahm ze maan, en vue fir ee Projet
opzestellen, deen ee Mannerbureau schafe geéif. Ee Bureau also, wou d’Manner
Hellef an Ennerstétzung kréien, falls si a Schwieregkeete geroden.

Dése Sujet huet d’'Schiler staark interpelléiert. Si wollte wéssen wat e Kand oder
Jugendleche ka maachen, wann en d’Affer vu Gewalt doheem ass, an op d’Kand
oder ee vu sengen Elteren iwwerhaapt de Courage hatt, fir dés Situatioun bei
d’Police ze mellen.

D’Ministesch huet geantwert, dass d’'Gesetz och fir d’Kanner do ass. A verschidde
Fall kann een Assistant social asprangen fir d’Kanner z'énnerstétzen. Ee
Schoulmeeschter oder een Enseignant kann och d’Initiativ ergréifen, falls e mengt
dass ee vu sénge Schuler doheem mésshandelt gétt. Den Enseignhant kéint zum
Beispill eng Ufro bei d’Assistante sociale maachen, wat zu enger sougenannter
-ENquéte sociale” leede kann. Eng aner Méiglechkeet besteet doranner, dass een
d’Ombudsfra fir d’Rechter vum Kand kontaktéiert. Esou eng Affaire leeft dann iwwert
de Jugendriichter, deen d’Méiglechkeet huet, ee Kand ze plazéieren, fir et virun der
Gewaltsituatioun ze schutzen.

Dorops hinn wollten d’Schiler méi wéssen an hu gefrot wat d'Verhéaltnis téschent
dem Affer an dem Téater ass. Trauen sech d’Affer iwwerhaapt den Tater unzemellen?



D’Ministesch huet hinne geantwert dass d’Affer an d'Tater sech tatsachlech dacks an
engem Daiwelskrees befannen, wou den Tater d’Affer manipuléiert a mat falsche
Verspriechen dovun ofhallt, no baussen Héllef ze sichen.

No déser Dikussioun ass d’Ministesch op d’Propositiounen agaangen, déi all
eenzelne Schuler op sai Flyer geschriwwen hat.

Eng Propositioun war, dass een d’'Betriiber belount, déi sech Méih ginn fir méi Fraen
anzestellen. Esou eng Iddi hatt wuel hir gutt Sait, huet d’Madame Hetto-Gaasch
gemengt, mee si géing och riskéieren als Diskriminatioun vis-a-vis vun de Manner
verstanen ze ginn.

Zwee weider Virschléi waren, dass een d'Paritéit an den Entreprisé gesetzlech
festhéllt. Dozou huet d’Madame Hetto-Gaasch gemengt, dass een net zevill den
Entreprisen dierft op d’Fangere kucken. Esou e Gesetz wier schwiereg a komplex
well ee Patron am Prinzip virun allem drop oppasst, kompetent a qualifizéiert Leit
anzestellen. Wann awer an engem Domaine d’Fraen als Kandidaten fir ee Posten
fehlen, ass d'Paritéit net méiglech. Fir d’Ministesch sollten d’Patronen awer och
verstoen, dass ee gudde Mix u Manner a Fraen am Betriib fir e besseren Chiffre
d’affaires suergt. Dat koum op jiddefall aus verschiddenen amerikaneschen Etuden
eraus.

Ganz positiv huet d’Ministesch op de Virschlag reagéiert, dass méi Frae sollten Chef
d’Entreprise sinn. Hiere Kommentar dozou war awer och, dass et un de Meedercher



selwer wier, sech dofir anzesetzen. Am Moment géing zu Létzebuerg émmerhinn eng
Entreprise vu fénnef vun enger Fra gegrénnt ginn.

Am Moment wier et och esou dass de Ministere ee Mentorings-Programm an aner
Begleedungsprogrammer énnerstétzt, fir d’Création d’Entreprise bei de Fraen ze
fuerderen.

Eeen anere Virschlag war, dass de Congé parental fir béid Eltere sollt obligatoresch
sinn. Dat géing dofir suergen, dass keen Elterendeel vis-a-vis vun deem aneren
benodeelegt géing ginn.

D’Ministesch huet dése Virschlag ganz interessant fonnt, well en och hiert Gefill
bestéategt, dass et am Beraich vun der Vereinbarung vu Beruff a Privatliewen nach vill
Handlungsmeéiglechkeete gétt. Si selwer géing zum Beispill virschloen, dass di zwee
Elterendeeler sech fir een 75 % Deelzait-Posten sollten entscheede dierfen.

Zum Thema Beruffsliewen huet eng
Schilerin viirgeschloen Telesreklammen
ze produzéieren. Dés Reklamme sollten
fir d’Fraiheet werben, sai Beruff an aller
Fraiheet ze wielen. D’Mme Hetto-Gaasch
huet dozou gemengt, dass sech kee
Ménsch sollt virschreiwe loossen wéi ee
Beruff e sollt austiben. Wichteg wier et fir
jiddwereen dass e sain eegene Wee
aschléit, a sech genuch Qualifikatioune
uneegent, fir sech um Aarbechtsmaart
duerchzesetzen.

Mat deene Wierder ass d’Diskussioun op en Enn komm. D’Madame Hetto-Gaasch
huet sech héerzlechst bei de Schiler an der Direktioun bedankt fir di flott
Diskussiounsronn. De Schiler huet si hach matgedeelt dass de MEGA on Tour fir
Sie eng immens Erfahrung wier, wou si dank de Jugendlechen villes gewuer gi wier,
wat si an hierer Aarbecht als Ministesch beraichert.



